
 Հիմք ընդունելով Հայաստանի Հանրապետության կառավարության 2011 թվականի փետրվարի 10-ի N 168-Ն որոշմամբ հաստատված կարգի 73-րդ կետը` Հայաստանի Հանրապետության կառավարությունը որոշում  է. 
1. Հաստատել Ալեքսանդր Սպենդիարյանի անվան օպերայի և բալետի ազգային ակադեմիական թատրոնի և Արամ Խաչատրյանի անվան ֆիլհարմոնիկ համերգասրահի տեխնիկական վերազինման ծառայության ձեռքբերում գնման ընթացակարգի արդյունքները` որպես Հայաստանի Հանրապետության մշակույթի նախարարության և  Waagner-Biro Austria Stage Systems AG ընկերության, SALZBRENNER STAGETEC Audio Video Mediensystems GmbH ընկերության, Electronic Theatre Controls GmbH ընկերության, Artstech ընկերության, որոնք գործում են համատեղ գործունեության կարգով (կոնսորցիումով),  8 մլն եվրո պայմանագրային արժեքով կնքված գնման պայմանագիրն ուժի մեջ մտնելու պայման:

2. Ընդունել ի գիտություն, որ Waagner-Biro Austria Stage Systems AG ընկերության, SALZBRENNER STAGETEC Audio Video Mediensystems GmbH ընկերության և Electronic Theatre Controls GmbH ընկերության կողմից պայմանագրով նախատեսված մատակարարվող ապրանքները տեղափոխվում են  Երևան՝ Ալեքսանդր Սպենդիարյանի անվան օպերայի և բալետի ազգային ակադեմիական թատրոնի շենք, որից հետո հանձնման-ընդունման ակտի համաձայն փոխանցվում Հայաստանի Հանրապետության մշակույթի նախարարությանը: Հայաստանի Հանրապետության սեփականություն հանդիսացող ապրանքների մաքսազերծման հետ կապված օրենսդրությամբ սահմանված հարկերը, տուրքերը և այլ պարտադիր վճարները կատարվում են Հայաստանի Հանրապետության մշակույթի նախարարության կողմից՝ «Հայաստանի Հանրապետության 2012 թվականի պետական բյուջեի մասին Հայաստանի Հանրապետության օրենքով նախատեսված կառավարության պահուստային ֆոնդի միջոցների հաշվին:

ՀՀ մշակույթի նախարար Հասմիկ Պողոսյան

Տ Ե Ղ Ե Կ Ա Ն Ք - Հ Ի Մ Ն Ա Վ Ո Ր ՈՒ Մ
«Գնման գործընթաց կազմակերպելու մասին և «Ալեքսանդր Սպենդիարյանի անվան օպերայի և բալետի ազգային ակադեմիական թատրոնի և Արամ Խաչատրյանի անվան ֆիլհարմոնիկ համերգասրահի տեխնիկական վերազինման ծառայության ձեռքբերման գնման ընթացակարգի արդյունքները հաստատելու մասին Հայաստանի Հանրապետության կառավարության որոշումների նախագծերի ընդունման
1.1 Իրավական ակտի անհրաժեշտությունը (նպատակը)

Որոշումների ընդունման անհրաժեշտությունը պայմանավորված է Հայաստանի Հանրապետության կառավարության 2011 թվականի փետրվարի 10-ի Գնումների գործընթացի կազմակերպման մասին N 168–Ն որոշման հավելված 1-ով հաստատված գնումների գործընթացի կազմակերպման կարգի 73-րդ կետի դրույթով, որի համաձայն՝ եթե պետության կարիքների համար կնքվելիք պայմանագրի գինը գերա​զանցում է գնումների բազային միավորի երեք հարյուր հիսնապատիկը, ապա տվյալ պայմանագիրն ուժի մեջ մտնելու պայման է Հայաստանի Հանրապետության կառավարության կողմից տվյալ գնման ընթացակարգի արդյունքների հաստատումը:

Պայմանագրի կնքումը, Հայաստանի Հանրապետության կառավարության 2011 թվականի փետրվարի 10-ի «Գնումների գործընթացի կազմակերպման մասին N 168-Ն որոշմամբ հաստատված կարգի 32-րդ կետի 5-րդ ենթակետի <<բ>> պարբերության համաձայն, պայմանավորված է Ալեքսանդր Սպենդիարյանի անվան օպերայի և բալետի ազգային ակադեմիական թատրոնի և Արամ Խաչատրյանի անվան ֆիլհարմոնիկ համերգասրահի տեխնիկական վերազինման անհրաժեշտության  հրատապությամբ:

Հաշվի առնելով, որ կնքվելիք վարկային համաձայնագրով նախատեսված միջոցները կարող են ուղղվել բացառապես ապրանքների և ծառայությունների ձեռք բերմանը, նման պայմաններում Հայաստանի Հանրապետությունը ծրագրում պետք է մասնակցություն ունենա համաֆինանսավորման հարկերի և այլ պարտադիր վճարների վճարման տեսքով: Օրենսդրությամբ սահմանված հարկերը և այլ պարտադիր վճարները կատարվում են Հայաստանի Հանրապետության մշակույթի նախարարության կողմից <<Հայաստանի Հանրապետության 2012 թվականի պետական բյուջեի մասին>> ՀՀ օրենքով նախատեսված կառավարության պահուստային ֆոնդից՝  վճարում և գանձում եղանակով: 
1.2 Ընթացիկ իրավիճակը և խնդիրները
Դեռևս 2008 թ.-ից որոշումների նախագծերում նշված եվրոպական խոշորագույն կազմակերպությունները կատարել են Ալեքսանդր Սպենդիարյանի անվան օպերայի և բալետի ազգային ակադեմիական թատրոնի և Արամ Խաչատրյանի անվան ֆիլհարմոնիկ համերգասրահի տեխնիկական վերազինման վերաբերյալ հետազոտման և նախնական նախագծման աշխատանքներ, որի վերաբերյալ վերջիններիս կողմից ներկայացվել էր օպերայի և բալետի ազգային ակադեմիական թատրոնի և ֆիլհարմոնիկ համերգասրահի լուսային, տեսաձայնային համակարգերի, ինչպես նաև բեմական և հարակից մեխանիզմների վերազինման վերաբերյալ նախնական առաջարկ: 

Նշված ծրագրի իրականացման նպատակով ՀՀ մշակույթի նախարարությունը 2009-2011 թթ. ՄԺԾԾ-ով ՀՀ ֆինանսների նախարարությանն էր ներկայացրել վերազինման համար անհրաժեշտ ծախսերը: Սակայն ելնելով ֆինանսատնտեսական ճգնաժամից ծրագրի իրականացումն անընդհատ հետաձգվում էր բավարար միջոցների բացակայության պատճառով: 

2011 թ. ՀՀ և Ավստրիայի ֆինանսների նախարարությունների ներկայացուցիչների հանդիպման ժամանակ քննարկվել են նշված հարցերը և Ավստրիայի կառավարության կողմից առաջարկվել է ծրագրի շրջանակներում արտոնյալ վարկի տրամադրում: Ներկայացված առաջարկները վերստին քննարկվել են ՀՀ ֆինանսների նախարարությունում և վարկի ստացման պայմանների վերաբերյալ կայացվել է համապատասխան որոշում: 

Ծրագիրը նախատեսվում է սկսել պայմանագիրն ուժի մեջ մտնելուց հետո անհապաղ և դրա հիմնական մասը նախատեսվում է ավարտել 2013 թ. հունվարի վերջին, որից հետո շուրջ երկու ամիս պետք է տևեն վերապատրաստման աշխատանքները: Նման պայմաններում ՀՀ մշակույթի նախարարությունը վերսկսել է ծրագրի իրականացումը, որի արդյունքում շուրջ եռամսյա բանակցությունների ընթացքում քննարկվել է նախագիծը, և ս.թ. մարտի 27-ին կնքվել է պայմանագիր, որը ուժի մեջ է մտնելու ՀՀ կառավարության կողմից օրենքով սահմանված կարգով հաստատվելու, Ավստրիայի Արտահանման գործակալության կողմից Ավստրիայի Ֆինանսների նախարարության հետ վարկային միջոցների տրամադրումը հաստատելու ինչպես նաև Ավստրիական Raiffeisen բանկի ու ՀՀ ֆինանսների նախարարության միջև համապատասխան վարկային համաձայնագիրը կնքելուց հետո: 

1. 3 Կարգավորման նպատակը և բնույթը

Որոշումների նախագծերի կարգավորման նպատակը Հայաստանի Հանրապետության 2012 թվականի պետական բյուջեով նախատեսված Ալեքսանդր Սպենդիարյանի անվան օպերայի և բալետի ազգային ակադեմիական թատրոնի և Արամ Խաչատրյանի անվան ֆիլհարմոնիկ համերգասրահի վերազինման աշխատանքների կատարումն է:
Առաջարկվում է հաստատել բանակցային ընթացակարգ` առանց գնումների մասին հայտարարության նախապես հրապարակելու Ալեքսանդր Սպենդիարյանի անվան Հայաստանի Օպերայի և Բալետի Ազգային Ակադեմիական Թատրոնի և Արամ Խաչատրյանի անվան Ֆիլհարմոնիկ համերգասրահի տեխնիկական վերազինման ծառայության ձեռքբերում գնման արդյունքները` պայմանագրի կողմեր ճանաչելով  Waagner-Biro Austria Stage Systems AG, SALZBRENNER STAGETEC Audio Video Mediensystems GmbH, Electronic Theatre Controls GmbH, Artstech ընկերություններին 8 մլն եվրո պայմանագրային արժեքով:
1. 4 Նախագծերի մշակման գործընթացում ներգրավված ինստիտուտները և անձինք
«Գնման գործընթաց կազմակերպելու մասին և «Ալեքսանդր Սպենդիարյանի անվան օպերայի և բալետի ազգային ակադեմիական թատրոնի և Արամ Խաչատրյանի անվան ֆիլհարմոնիկ համերգասրահի տեխնիկական վերազինման ծառայության ձեռքբերման գնման ընթացակարգի արդյունքները հաստատելու մասին Հայաստանի Հանրապետության կառավարության  որոշումների նախագծերը մշակվել է Հայաստանի Հանրապետության մշակույթի նախարարության կողմից:


1.5. Ակնկալվող արդյունքը

Որոշումների կիրարկումը թույլ կտա մինչև 2013 թ. առաջին եռամսյակի վերջը ավարտել Ալեքսանդր Սպենդիարյանի անվան օպերայի և բալետի ազգային ակադեմիական թատրոնի և Արամ Խաչատրյանի անվան ֆիլհարմոնիկ համերգասրահի վերազինումը, որի արդյունքում դրանք կհամապատասխանեն համերգասրահներին ներկայացվող միջազգային չափանիշներին: 

Հասմիկ Պողոսյան
Տ Ե Ղ Ե Կ Ա Ն Ք
«Գնման գործընթաց կազմակերպելու մասին և «Ալեքսանդր Սպենդիարյանի անվան օպերայի և բալետի ազգային ակադեմիական թատրոնի և Արամ Խաչատրյանի անվան ֆիլհարմոնիկ համերգասրահի տեխնիկական վերազինման ծառայության ձեռքբերման գնման ընթացակարգի արդյունքները հաստատելու մասին Հայաստանի Հանրապետության կառավարության որոշումների նախագծերի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության մասին
«Գնման գործընթաց կազմակերպելու մասին և «Ալեքսանդր Սպենդիարյանի անվան օպերայի և բալետի ազգային ակադեմիական թատրոնի և Արամ Խաչատրյանի անվան ֆիլհարմոնիկ համերգասրահի տեխնիկական վերազինման ծառայության ձեռքբերման գնման ընթացակարգի արդյունքները հաստատելու մասին Հայաստանի Հանրապետության կառավարության որոշումերի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

Տ Ե Ղ Ե Կ Ա Ն Ք
«Գնման գործընթաց կազմակերպելու մասին և «Ալեքսանդր Սպենդիարյանի անվան օպերայի և բալետի ազգային ակադեմիական թատրոնի և Արամ Խաչատրյանի անվան ֆիլհարմոնիկ համերգասրահի տեխնիկական վերազինման ծառայության ձեռքբերման գնման ընթացակարգի արդյունքները հաստատելու մասին Հայաստանի Հանրապետության կառավարության որոշումների նախագծերի ընդունման կապակցությամբ պետական բյուջեում ծախսերի և եկամուտների ավելացման կամ նվազեցման մասին
«Գնման գործընթաց կազմակերպելու մասին Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսեր և եկամուտներ չեն  առաջացնում:
«Ալեքսանդր Սպենդիարյանի անվան օպերայի և բալետի ազգային ակադեմիական թատրոնի և Արամ Խաչատրյանի անվան ֆիլհարմոնիկ համերգասրահի տեխնիկական վերազինման ծառայության ձեռքբերման գնման ընթացակարգի արդյունքները հաստատելու մասին Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում նախատեսվում է իրականացնել համաֆինանսավորում՝ հարկերի վճարման տեսքով:
ԱՄՓՈՓԱԹԵՐԹ

	Առաջարկության հեղինակը
	Առաջարկության    բովանդակությունը
	Եզրակացություն

	ՀՀ ֆինանսների նախարարության
06.04.2012թ. 
1/13.1/4422-12
գրություն
	«Գնման գործընթաց կազմակերպելու մասին և «Ալեքսանդր Սպենդիարյանի անվան օպերայի և բալետի ազգային ակադեմիական Թատրոնի և Արամ Խաչատրյանի անվան ֆիլհարմոնիկ համերգասրահի տեխնիկական վերազինման ծառայության ձեռքբերման գնման ընթացակարգի արդյունքները հաստատելու մասին Հայաստանի Հանրապետության կառավարության որոշումների նախագծերի վերաբերյալ դիտողություններ և առաջարկություններ չունեն:
	Ընդունվել է ի գիտություն:

	ՀՀ արդարադատության նախարարություն

	«Գնման գործընթաց կազմակերպելու մասին և «Ալեքսանդր Սպենդիարյանի անվան օպերայի և բալետի ազգային ակադեմիական թատրոնի և Արամ Խաչատրյանի անվան ֆիլհարմոնիկ համերգասրահի տեխնիկական վերազինման ծառայության ձեռքբերման գնման ընթացակարգի արդյունքները հաստատելու մասին Հայաստանի Հանրապետության կառավարության որոշումների նախագծերը 06.04.2012թ. N 01/5/1408-12 գրությամբ ներկայացվել է ՀՀ արդարադատության նախարարություն:

	








